
«ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը և ակնկալվող արդյունքը.

Հիմք ընդունելով Հայաստանի Հանրապետության «Գնումների մասին» օրենքի 5-րդ հոդվածի 1-ին մասի 6-րդ կետը և Հայաստանի Հանրապետության կառավարության 2017թ-ի մայիսի 4-ի N 526-Ն որոշման N 1 հավելվածի 3-րդ կետը՝ Հայաստանի Հանրապետության կառավարությանն է ներկայացվում գնման գործընթացի կազմակերպման առանձնահատկություն սահմանելու մասին կառավարության որոշման նախագիծը:
«Երևան ավտոբուս» ՓԲԸ-ի կողմից այժմ շահագործվում է թվով 391 Zhongtong ավտոբուս, որոնց սպասարկումն իրականացվում է Zhongtong Bus Holding CO LTD ընկերության հայաստանյան ներկայացուցչի կողմից։
Միևնույն ժամանակ, Zhongtong Bus Holding CO LTD ընկերությունը Հայաստանի Հանրապետությունում ունի ևս մեկ ներկայացուցիչ ընկերություն, որի հետ «Երևան ավտոբուս» ՓԲԸ-ն չունի պայմանագրային հարաբերություններ։
Հաշվի առնելով Zhongtong ավտոբուսների մեծ քանակը և սպասարկման ծառայության դիվերսիֆիկացիայի անհրաժեշտությունը, «Երևան ավտոբուս» ՓԲԸ-ն անհրաժեշտ է համարում Zhongtong Bus Holding CO LTD հայաստանյան երկրորդ ներկայացուցիչ ընկերության հետ կնքել տեխնիկական սպասարկման ծառայությունների մատուցման պայմանագիր։
Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի V-րդ գլխի 23-րդ մասի 4-րդ կետի 15-րդ ենթակետի համաձայն․ «Գնման ընթացակարգը կազմակերպելիս, օրենքի 3-րդ բաժնով նախատեսված պայմաններից բացի, պետք է հաշվի առնել, որ հետևյալ գնումները կարող են կատարվել օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով՝ {...} գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերում»:
	Այսինքն, Հայաստանի Հանրապետության կառավարության վերոնշյալ որոշմամբ ի սկզբանե թույլատրելի է մեկ անձից գնման ընթացակարգով տեխնիկական սպասարկման ծառայությունների գնում իրականացնել գնման առարկան արտադրած (տվյալ դեպքում ավտոբուսները) կամ վերջինիս միակ ներկայացուցչից։
Տվյալ դեպքում գործ ունենք մի իրավիճակի հետ, երբ գնման առարկան արտադրած ընկերությունն ունի մեկից ավել, մասնավորապես երկու ներկայացուցիչ, որոնցից մեկի հետ արդեն իսկ կնքվել է սպասարկման ծառայության պայմանագիր և սպասարկման ծառայությունների դիվերսիֆիկացիայի նպատակից ելնելով, ակնհայտորեն նույն ներկայացուցչի հետ չի կարող կնքվել երկրորդ պայմանագիրը, այլ երկրորդ պայմանագիրը պետք է կնքվի երկրորդ ներկայացուցիչ կազմակերպության հետ։
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման գործընթացի կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

